
«ԷՄ ԷՌ ԻՆՎԵՍՏ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀՀ ֆինանսների նախարարություն

	02-02-2022թ.

	
	N 01/2-1/1588-2022

	1․ Դիտողություններ և առաջարկություններ չկան։
	 Ընդունվել է։

	2. ՀՀ պետական եկամուտների կոմիտե

	01-02-2022թ.

	
	N 01/3-2/6001-2022

	1․ Նախագծում նշված ապրանքների վերաբերյալ ներկայացված տեղեկությունները բավարար չեն ԵՏՄ ԱՏԳ ԱԱ դասակարգման ճշգրտության վերաբերյալ դիրքորոշում ներկայացնելու համար:
Միաժամանակ՝ «ԷՄ ԷՌ ԻՆՎԵՍՏ» սահմանափակ պատասխանատվությամբ ընկերության (ՀՎՀՀ՝ 00917304, գրանցված՝ 27.11.2018թ․) գործում է հարկման ընդհանուր համակարգում, ըստ ներկայացրած վերջին՝ 2021թ․ նոյեմբեր ամսվա եկամտային հարկի և սոցիալական վճարի ամսական հաշվարկի ունի 2 հարկման բազա ունեցող վարձու աշխատող, որոնց հարկման բազան կազմում է 1,474,038 ՀՀ դրամ: Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից իրացման վերաբերյալ դիմումին կից ներկայացված չէ տեղեկատվություն, ուստի նշված տեղեկատվությունը հանդիսանում է հարկային գաղտնիք և ենթակա չէ տրամադրման, իսկ 26.01.2022թ․ դրությամբ ընկերությունը չունի հարկային մարմնի կողմից վերահսկվող եկամուտների գծով պարտավորություն:
	Ընդունվել է։





	3. ՀՀ արդարադատության նախարարություն

	21-02-2022թ.

	
	N 02/16.9/5192-2022

	ԿԱՐԾԻՔ
«Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ԷՄ ԷՌ ԻՆՎԵՍՏ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ

1. «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ԷՄ ԷՌ ԻՆՎԵՍՏ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսվում է բավարարել «ԷՄ ԷՌ ԻՆՎԵՍՏ» սահմանափակ պատասխանատվությամբ ընկերության կողմից ներկայացված հայտը գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար և սահմանված կարգով կիրառել համապատասխան արտոնությունը` համաձայն հավելվածի ներմուծված (ներմուծվող) տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ:
Նախագծի 2-րդ կետի 2-րդ և 3-րդ ենթակետերի համաձայն՝ «ԷՄ ԷՌ ԻՆՎԵՍՏ» սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծումն իրականացվելու է 2021 թվականի դեկտեմբերի 30-ից մինչև 2024 թվականի դեկտեմբերի 30-ը ներառյալ:
Ծրագրի իրականացման ժամկետ է սույն որոշումն ուժի մեջ մտնելուց հետո՝ 2 տարի։
Ինչպես Նախագծի հիմնավորմամբ նշված նպատակից, այն է՝ թույլատրել «ԷՄ ԷՌ ԻՆՎԵՍՏ» սահմանափակ պատասխանատվությամբ ընկերությանն օգտվել գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումները, դրանց բաղկացուցիչ ու համալրող մասերը, հումքը և (կամ) նյութերը ներմուծման մաքսատուրքից ազատելու արտոնությունից, այնպես էլ վերոնշյալ դրույթներից բխում է, որ հայտի բավարարումը վերաբերում է գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի համար ներմուծման մաքսատուրքից ազատելու արտոնությունից օգտվելուն: Ծրագրի իրականացման ժամկետ է սահմանվում Նախագիծն ուժի մեջ մտնելուց հետո 2 տարի, ինչից կարելի է եզրահանգել, որ մաքսատուրքից ազատման արտոնությունը պետք է կիրառվի Նախագծի ուժի մեջ մտնելուց հետո ներմուծված տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծման վրա, մինչդեռ Նախագծով ներդրումային ծրագրի շրջանակներում տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծման իրականացման ժամկետ է նախատեսվում 2021 թվականի դեկտեմբերի 30-ից մինչև 2024 թվականի դեկտեմբերի 30-ը ներառյալ, ինչը գտնում ենք՝ խնդրահարույց է: Բացի այդ, Նախագծի 2-րդ կետի 2-րդ և 3-րդ կետերով նախատեսված կարգավորումների արդյունքում առաջանում է անհստակություն ժամկետների հետ կապված, մասնավորապես՝ ներմուծում իրականացնելու ժամկետները գերազանցում են ծրագրի իրականացման ժամկետին: 
Վերոգրյալը հաշվի առնելով՝ գտնում ենք, որ Նախագիծն անհրաժեշտ է վերանայել:
Միաժամանակ, հայտնում ենք, որ Նախագծի հավելվածի 2-րդ և 3-րդ կետերում անհրաժեշտ է պարզաբանել, թե ինչով է պայմանավորված նույնաբովանդակ երկու կետի նախատեսումը, իսկ եթե դա տեխնիկական վրիպակ է, ապա՝ դրանցից մեկն անհրաժեշտ է հանել: 
Միաժամանակ, հայտնում ենք, որ Նախագծի հավելվածի 2-րդ և 3-րդ կետերում անհրաժեշտ է պարզաբանել, թե ինչով է պայմանավորված նույնաբովանդակ երկու կետի նախատեսումը, իսկ եթե դա տեխնիկական վրիպակ է, ապա՝ դրանցից մեկն անհրաժեշտ է հանել:
	Ընդունվել է։









